euskal gramatika: sintaxia / 1

Eskola ariketa gehigarriaren giltza
(1)
a. ??/* Nori galdetu duzu zuk [norekin bizi den ti]?


b. * Norekini galdetu duzu zuk [nor bizi den ti] ?

Bi-biak dira NZ-Irlaren Murrizketaren adibideak. Kasu batean eta bestean, NZ-hitz bat (=galdetzaile bat) [espez, Konp’] posiziora aurreratuta duen perpaus batetik bigarren galdetzaile bat atera dugu, hartara NZ-hitza jauzi bakarrean bidaiatzera behartu dugularik. 
Murrizketa hau Mugidarik Laburrenaren Hatsarrearen urratze bat bezala ere ikus daiteke: mugida laburrena saihestu da, luzeagoa den bat behartuz.

(2)
* Inorkt ez aipatua dui [INF-S ti halakorik ta ta+i ]
Hemen badirudi A-Asp buru konplexuak bat egin duela Inf buruarekin, eta ondoren buru konplexu osoak egin duela bat ezeztapenarekin. Azalpen posibleak:

a. Bi mugida behar izan dira Denboraren O-komando Baldintza (Laka 1990) bete eta Inflexio kategoriaren ahulezia morfologikoa (Ortiz de Urbina 1993) konpontzeko. Inf-Ezeztapena mugida bakarrak emaitza berdinak izango zituen; alde horretatik, Mugidarik Laburrenaren Hatsarrea-edo urratzen da.

b. Mugida bi daude lehian hemen: batetik, A-Asp(Inf; eta bestetik Inf-Ezeztapena), ustez biak Inflexio kategoriaren ahulezia morfologikoari lotuak (alde batera uzten dugu Denboraren O-komando Baldintza). Mugida berekoia (interesatua) lehenesten da; berau gertatu badaiteke, gertatu egin behar da, gainerako mugiden kalterako. Alde horretatik, eragile argirik edo izateko arrazoirik ez duen mugida bat daukagu hemen (hots, A-Asp(Inf). Beraz, mugida behar delarik soilik gertatzen dela dioen hatsarre batek baztertuko luke mugida hau (ez agian MLH-k berak, baina Azken Baliabidea ‘Last Resort’ deritzonak bai) 
(3)
* Zein programai deitu dute telefonoz [telebistan ti ikusten zenuen bitartean]?

Galdetzailea denborazko perpaus batetik, adjunktu batetik beraz, atera dugu; Ateraketa Eremuen Baldintza urratzen da orduan.

(4)
* Nori deitu dio nork?

Goragotasuna urratzen da, subjektu den galdetzaileak datiboa o-komandatzen duelako. Alde horretatik Mugidarik Laburrenaren Hatsarrea ere urratzen da, laburragoa zen mugida baztertu eta luzeagoa aukeratu delako (beste NZ-hitz bat hurbilago zegoen Konplementatzailearen espezifikatzaile-posiziotik). Ohartu zaitez nork deitu dio nori? perpausa askozaz hobeto dagoela (eta nork nori deitu dio? perpausa ere bai).

(5)
* Norii ez dakizu [zein liburu oparituko diozun ti ]?

Hau ere NZ-Irlaren Murrizketaren adibidea dugu, eta (1)-eko arrazoi berdinengatik, MLH urratu dela defenda liteke hemen ere.

(6)
ELVISi entzun dugu [ ti oraindik bizi delako zurrumurrua]

DS Konplexuen Murrizketa dugu hau; hots, DS barruan dagoen perpaus batetik (kasu honetan zurrumurru izenaren perpaus konpletibotik) atera dugu fokua. Perpaus hori osagarri arrunta izan balitz, ez zen arazorik izango:

(6’)
ELVIS entzun dugu […bizi dela oraindik ….]

(7)
* Norki  [ti kopako kanporaketa irabaziko du]?

Hemen Inf-Konp mugidak huts egin du, hots [+NZ] tasuna duen Konp batek lexikalizatzea behar duela dioen arauak. Ondo egoteko, nork du… irabaziko? edo nork irabaziko du…? hurrenkerak beharko lirateke, Inflexio buruan dagoen materiala (dela laguntzaile soila, dela aditz nagusia + laguntzailea) Konp buruaren azpian gauzatuta.

(8)
* Zein nobelai hunkitu zintuen [ti irakurtzeak] izugarri?

Subjektu Perpausen Murrizketa dugu hau, eta, horrexegatik, Ateraketa Eremuen Baldintzaren urratzea ere. Hots, ezin da oro har subjektu batetik ezer atera. Kasu honetan, nominalizazioa subjektu posizioan dago eta ez du galdetzailearen ateraketa onartzen. Osagarri posizioan balego, arazorik ez genuke:

(8’)
Zein nobelai {pentsatu, onartu, lortu, nahi, maite, espero…} duzu [ti irakurtzea]
